
Skólaráð Þingeyjarskóla 

 

Fundur haldinn í Þingeyjarskóla mánudaginn 2. desember kl. 13:00 

Mættir: Hulda fyrir hönd skólastjóra, Sunna fyrir hönd kennara, Þórdís fyrir hönd almenns 

starfsfólks, Erna fyrir hönd foreldra, Hafdís og Ívar fyrir hönd nemenda.  

 

Efni fundar: 
• Heimasíða Þingeyjarskóla 

- Skólastjóri var búinn að senda póst á fundarmeðlimi og óska eftir því að þeir kíktu á 

heimasíðuna og kæmu með athugasemdir. Frá Kötlu: þegar ýtt er á frétt opnast bara 

myndir en textinn birtist ekki. Frá Ernu: Á eftir að klára að setja inn myndir af 

starfsfólki.  

• Starfsáætlun 

- Er inni á heimasíðu. Hulda fer yfir í stuttu máli um það hvað er að finna í 

starfsáætluninni. Þegar smellt er á “hér” við skóladagatal opnast það ekki.  

• Framkvæmdir næsta skólaárs 

- Fjárhagsáætlun liggur ekki fyrir og því verður þessi liður geymdur til síðari tíma. 

Næsta stóra verkefni sem farið verður í, sem ekki er vitað hvenær verður, er 

verkgreina stofurnar. Næsta skólaár verður líklega lítið annað gert en almennt viðhald 

á málningu og slíkt.  

• Starfsáætlun skólaráðs 

- Skólastjóri óskar eftir því að fá að funda aftur með skólaráði um miðjan janúar og 

svo aftur í mars/apríl. Í mars/apríl verður vinna við næsta skóladagatal hafin.  

• Fjárhagsáætlun 

- Fjárhagsáætlun liggur ekki fyrir. Þó vill skólastjóri taka fram að uþb 7 milljónir 

liggja fyrir sem nýta á til skólalóðarinnar. Nemendur óska eftir rólum og nýjum 

kastala.  

• Önnur mál 

- Nemendur spyrja eftir körfuboltakörfum, fá þeir þau svör að þær séu komnar en 

uppá vantar teikningar frá starfsfólki Þingeyjarsveitar til að hægt sé að grafa þær niður 

og setja þær upp.  

- Skólastjóri óskaði eftir að fá umfjöllun um tímasetningar hátíðanna okkar, 

klukkulega séð. 

Fulltrúar nemenda: Allt í lagi að hafa þessa tímasetningu. 

Fulltrúi foreldra: Mikið betra, sér í lagi frá sjónarhorni leikskólabarna og nemenda á 

yngsta stigi. Veltir fyrir sér hvort hægt sé að byrja enn fyrr. Jafnvel að börn þyrftu 

ekki að fara heim í milli tíðinni ef til dæmis sýningin hæfist kl. 16.00.  

Fulltrúi almennra starfsmanna og kennara: Mikið betra, þá er ekki allur frágangur eftir 

fram eftir kvöldi. Kemur punktur frá fulltrúa kennara; að haustgleðin sé haldin fyrr á 

önninni svo lengra sé á milli haustgleðiundirbúnings og jólaundirbúnings.  

- Haustfrí er frekar seint. Ef haustfrí væri fært aftar, til að mynda í október, væri 

auðvelt að hafa haustgleðina fyrr á önninni.  

- Nemendur benda á að naggarnir hafi klárast áður en unglingastigið kom í mat. Þetta 

hafi gerst áður í vetur og því mikilvægt að passa upp á svona lagað.  

- Vantar hurð á karlaklefann í Ýdölum. Eins vantar bæði snaga og spegla í báða 

klefana og mikilvægt að frágangur fari að klárast þar. 

- Fulltrúi foreldra bendir á að hún hafi orðið vör við neikvæðni gagnvart matnum. 

Fulltrúar nemenda hafa einnig orðið varir við slíkt. Maturinn sé bragðlaus og oft 

svolítið slepjulegur. Steiktur fiskur sé til dæmis þannig að neðsta lagið í bakkanum sé 

orðið gegnsósa. Hafragrauturinn sé ekki nógu soðinn og þess háttar.  



 

Fundi slitið kl. 13:35.  

Sunna ritaði fundargerð.  

 


